
A U R K I B I D E A

A SAILA:

Foru lege proiektuak:

—Foru Lege proiektua, Sesmako Udalaren herrilurreko 135.738,22 metro koadroren onura publikoa dekla-

ratu eta haien desafektazioa onesten duena (2. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da departamentuen arteko koordinaziorako pro-

zedurak ezar ditzan, babespean edo/eta berreziketan dauden adingabeek lehentasuna izate aldera osasun

laguntzako zirkuituetan, baldin eta osasun laguntza edo/eta hezkuntza arlokoa behar badute. Lehendakari-

tza, Justizia eta Barne Batzordeak onetsia (4. or.).

F SAILA:

Galderak:

—Galdera, Etxetresnen Renove Planari buruzkoa, Samuel Caro Sádaba jaunak egina (5. or.).

—Galdera, iragan martxoaren 3an N-121-A errepidea hobetzeko obretan gertaturiko istripuari buruzkoa,

Koldo Amezketa Díaz jaunak egina (6. or.).

—Galdera, jakiteko Nafarroako Gobernua aztertzen ari ote den sustatzaileei Gendulainen eraikitzeko eskubi-

deak erostea, Ion Erro Armendáriz jaunak egina (6. or.).

G SAILA:

Txostenak, deialdiak eta Parlamentuko informazioa:

—Nafarroako Comptos Ganberako auditoretzako teknikari izateko hiru lanpostu huts oposizio bidez betetze-

ko deialdia. Behin betiko izendapena (8. or.).

A saila:
FORU LEGE PROIEKTUAK

Foru Lege proiektua, Sesmako Udalaren herrilurreko 135.738,22 metro

koadroren onura publikoa deklaratu eta haien desafektazioa onesten

duena.

Nafarroako Parlamentuko Mahaiak, 2009ko
martxoaren 9an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Nafarroako Gobernuak, 2009ko martxoaren 2an
hartutako erabakiaren bidez, Sesmako Udalaren
herrilurreko 135.738,22 metro koadroren onura
publikoa deklaratu eta haien desafektazioa ones-
ten duen Foru Lege proiektua igorri du Nafarroako
Parlamentura.

Hori horrela, Legebiltzarreko Erregelamenduko
157. artikuluan ezarritakoarekin bat, eta Eledunen
Batzarrari entzun ondoren, hona

ERABAKIA:

1.- Sesmako Udalaren herrilurreko 135.738,22
metro koadroren onura publikoa deklaratu eta
haien desafektazioa onesten duen Foru Lege pro-
iektuaren izapidatzea zuzenekoa eta irakurketa
bakarrekoa izateari buruzko erabakia Osoko Bilku-
raren esku jartzea.

2.- Zuzenketak aurkezteko epe bat irekitzea,
eztabaidari ekiteko Osoko Bilkura egunaren aurre-
koaren eguerdiko hamabietan bukatuko dena.
Zuzenketak Legebiltzarreko Mahaiari aurkeztu
beharko zaizkio.

3.- Aipaturiko proiektua Nafarroako Parlamen-
tuko Aldizkari Ofizialean argitara dadin agintzea.

Iruñean, 2009ko martxoaren 9an

Lehendakaria: Elena Torres Miranda

Foru Lege proiektua,

Sesmako Udalaren herrilurreko

135.738,22 metro koadroren onura

publikoa deklaratu eta haien desafek-

tazioa onesten duena

ZIOEN AZALPENA

Sesmako Udalak herrilurreko 135.738,22
metro koadroren onura publikoa deklaratu eta des-
afektatzea eskatu du, ondoren 43.274,82 metro
koadrorekin trukatzeko, Sesmako industrialdea
handitu ahal izateko, "El Juncalillo" izeneko alder-
dian.

Sesman industria lurzorurako dagoen eskaera-
ri erantzutea da xedea. Herriko egungo industrial-
dean erabilgarri dagoen lurzorua ez da aski zen-
bait enpresak eskatu dutenari erantzuteko.

Sesmako egungo industrialdea handitzeak
berarekin ekarriko du gutxienez 84 lanpostu berri
sortzea eta lehendik dauden beste 440 lanpostutik
gora sendotzea.

Nafarroako Toki Administrazioari buruzko uztai-
laren 2ko 6/1990 Foru Legearen 140. artikuluko 5.
idatz-zatian xedaturikoaren arabera, Sesmako
Udalak desafektatzeko asmoa duen eremuak lur-
zati txikiaren mugak gainditzen dituenez, foru lege
bidez onetsi behar da.

1. artikulua. Onura publikoaren deklarazioa.

Sesmako Udalaren herrilurreko 135.738,22
metro koadroren onura publikoa deklaratu eta
haien desafektazioa onesten da. Eremu hori Ses-
mako katastroko lurzati hauei dagokie: 72.000
metro koadro 5. poligonoko 130. lurzatikoak dira;
36.509 metro koadro 6. poligonoko 84. lurzatikoak;
27.229,22 metro koadro 5. poligonoko 108. lurzati-
koak.

Lur horiek foru lege honen 2. artikuluko baldin-
tzetan trukatu arte herri ondasuntzat joko dira.



2. artikulua. Zuzenean trukatzeko baimena.

Sesmako Udalari baimena ematen zaio aurre-
ko artikuluan aipatutako lurrak ondoko lur hauekin
trukatzeko: 24.000 metro koadro, 4. poligonoko
625. lurzatiaren zati batekoak; 12.169,82 metro
koadro 4. poligonoko 163. lurzatikoak, eta 7.105
metro koadro, 4. poligonoko 161. lurzatiaren zati
batekoak. Trukearen helburua da El Juncalilloko
industrialdea handitzea, dauden enpresak zabal-
tzeko eta berriak ezartzeko industria lurzoruaren
eskaerari erantzuteko. Baimena ondoko baldintza
hauen menpean egonen da:

a) Trukea egiteko itunaren klausula batek xeda-
tu dezala lurrak herri ondarera itzuliko direla baldin
eta desafektatzera bultzatu zuten xedeak edo des-
afektazioaren baldintzak, udalak onetsitako baldin-
tza-agirian jasotakoak, desagertu edo bete gabe
uzten badira.

b) Itzulketa klausula hori jaso dadila kontratuak
formalizatzeko Jabetza Erregistroan inskribatzen
diren agiri publikoetan, Sesmako Udalak 2008ko
martxoaren 31n onetsitako baldintza-agirian ager-
tzen den bezala.

c) Sesmako Udalak herrilurreko 135.738,22
metro koadro desafektatzeko 2008ko martxoaren

31n onetsi zuen baldintza-agirian adierazitako bal-
dintzak bete daitezela. Eremu hori Sesmako katas-
troko lurzati hauei dagokie: 72.000 metro koadro 5.
poligonoko 130. lurzatikoak dira; 36.509 metro
koadro 6. poligonoko 84. lurzatikoak; 27.229,22
metro koadro 5. poligonoko 108. lurzatikoak.

d) Toki entitatearen herri ondarea poliki-poliki
murriztu ez dadin, Sesmako Udalak lurrak eros
ditzala, 51.000 metro koadro hain zuzen, eta herri
ondasunen kalifikazio juridikoa eman diezaiela.

e) Erosi beharreko herrilur berri horiek hautatu
aurretik, Landa Garapeneko eta Ingurumeneko
Departamentuko Herrilurren Atalaren onespena
beharko da.

Azken xedapenetako lehena. Aplikazio eta
garapenerako xedapenak

Nafarroako Gobernuari ahalmena ematen zaio
foru lege hau aplikatu eta garatzeko behar diren
xedapen guztiak eman ditzan.

Azken xedapenetako bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da departa-

mentuen arteko koordinaziorako prozedurak ezar ditzan, babespean

edo/eta berreziketan dauden adingabeek lehentasuna izate aldera osa-

sun laguntzako zirkuituetan, baldin eta osasun laguntza edo/eta hez-

kuntza arlokoa behar badute.

LEHENDAKARITZA, JUSTIZIA ETA BARNE BATZORDEAK ONETSIA

Nafarroako Parlamentuko Lehendakaritza, Jus-
tizia eta Barne Batzordeak, 2009ko martxoaren
6an egindako bileran, ondoko erabakia onetsi
zuen: “Erabakia. Horren bidez, Nafarroako Gober-
nua premiatzen da departamentuen arteko koordi-
naziorako prozedurak ezar ditzan, babespean
edo/eta berreziketan dauden adingabeek lehenta-
suna izate aldera osasun laguntzako zirkuituetan,
baldin eta osasun laguntza edo/eta hezkuntza
arlokoa behar badute”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2009ko martxoaren 9an

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da departa-

mentuen arteko koordinaziorako pro-

zedurak ezar ditzan, babespean

edo/eta berreziketan dauden adinga-

beek lehentasuna izate aldera osasun

laguntzako zirkuituetan, baldin eta

osasun laguntza edo/eta hezkuntza

arlokoa behar badute

1. Nafarroako Parlamentuak Nafarroako Gober-
nua premiatzen du departamentuen arteko koordi-
naziorako prozedurak eta sistemak ezar ditzan,
babespean edo/eta berreziketan dauden adinga-
beek lehentasuna izate aldera osasun laguntzako
zirkuituetan, baldin eta osasun laguntza edo/eta
hezkuntza arlokoa behar badute.

F saila:
GALDERAK

Galdera, Etxetresnen Renove Planari buruzkoa.

SAMUEL CARO SÁDABA JAUNAK EGINA

Nafarroako Parlamentuko Mahaiak, 2009ko
martxoaren 9an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Samuel Caro Sádaba
jaunak aurkeztutako gaurkotasun handiko galdera,
Etxetresnen Renove Planari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko martxoaren 9an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Samuel Caro
Sádaba jaunak, Legebiltzarreko Erregelamenduan
ezarritakoaren babesean, gaurkotasun handiko
galdera hau aurkeztu du, Berrikuntza, Enpresa eta
Enplegu kontseilari Roig jaunak Legebiltzarraren
martxoaren 12 eta 13ko Osoko Bilkuran ahoz
erantzun dezan:

Zioen azalpena

2009ko martxoaren 6an, ezagutu dugu lehen-
bizikoz, hedabideen bidez, Etxetresnen Renove

Planaren formulazio berria. Plan hori indarrean
sartuko da 2009ko martxoaren 11tik aurrera, eta
15.000 etxetresnen berritzea ekarriko du: 10.000
telebista, 16.000 dekodegailu eta 5.000 ordena-
gailu eramangarri.

Etxetresna horiek erosteko emanen diren diru-
laguntzak ere agertzen dira informazio horretan
eta, horrekin, lotuta, nabarmentzekoa da dirula-
guntza horiek emanen direla, beharrezkoak diren
zuzemen eta egiaztapenak egin ostean, eskaerak
aurkezten diren hurrenkera zorrotz errespetatuz.
Eskaerak tresna erosteko unean aurkeztuko dira,
hura erosten den dendan.

Galderaren testua

Nafarroako Gobernuak aurreikusi al du Etxe-
tresnen Renove Planari aplikatuko zaion araudian
diskriminazio positiboko neurririk dirusarrera txiki-
enak dituzten pertsona edo familientzat, horiek
lehentasuna izan dezaten etxetresnak erosteko?
Eta hala ez bada, Nafarroako Gobernuak aurrei-
kusi al du ekintza osagarriren bat erosketa-kupoak
amaitu eta sektore behartsuenak kanpoan geratu-
ko balira aplikatzeko?

Iruñean, 2009ko martxoaren 6an

Foru parlamentaria: Samuel Caro Sádaba

Galdera, iragan martxoaren 3an N-121-A errepidea hobetzeko obretan

gertaturiko istripuari buruzkoa.

KOLDO AMEZKETA DÍAZ JAUNAK EGINA

Nafarroako Parlamentuko Mahaiak, 2009ko
martxoaren 9an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Koldo Amezketa Díaz
jaunak aurkeztutako gaurkotasun handiko galdera,
iragan martxoaren 3an N-121-A errepidea hobe-
tzeko obretan gertaturiko istripuari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko martxoaren 9an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Koldo Amezketa Díazek, Legebiltzarreko

Erregelamenduan xedatuarekin bat, ahoz erantzu-
teko honako ezohiko galdera aurkeztu du, martxo-
aren 12rako eta 13rako deitutako Osoko Bilkurara-
ko, Nafarroako Gobernuko Herri Lan, Garraio eta
Komunikazio kontseilari Alba Cuadrado andreak
erantzun dezan:

Iragan martxoaren 3an N-121-A errepidea
hobetzeko obretan, Etxalarko Bentan gertatutako
lan istripua dela eta, parlamentari honek hau jakin
nahi du:

Obrako segurtasun plana betetzen dela kontro-
latzen duen enpresak aurreikusi eta protokolizatu-
tako neurrietatik zeintzuk huts egin zuten eta zer-
gatik gertatu zen istripua?

Iruñean, 2009ko martxoaren 6an

Foru parlamentaria: Koldo Amezketa Díaz

Galdera, jakiteko Nafarroako Gobernua aztertzen ari ote den sustatzaileei

Gendulainen eraikitzeko eskubideak erostea.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2009ko
martxoaren 9an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ion Erro Armendáriz
jaunak aurkeztutako gaurkotasun handiko galdera,
jakiteko Nafarroako Gobernua aztertzen ari ote
den sustatzaileei Gendulainen eraikitzeko eskubi-
deak erostea.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2009ko martxoaren 9an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko eledun Ion
Erro Armendarizek, Nafarroako Parlamentuko
Erregelamenduan xedatuaren babesean, gaurko-
tasuneko ondoko ahozko galdera aurkeztu du,
hurrengo Osoko Bilkuran eztabaidatzeko:

Nafarroako Gobernuaren aurrekontuetarako
kideak proposatu du Gobernuak Gendulainen
eraikitzeko eskubideak eros ditzan, sustatzaileen
egoera finantzarioa estua baita.

Hori dela-eta, hau jakin nahi dugu:

Nafarroako Gobernua aztertzen ari al da susta-
tzaileei Gendulainen eraikitzeko eskubideak eros-
tea?

Iruñean, 2009ko martxoaren 9an

Foru parlamentaria: Ion Erro Armendáriz

Inprimatzailea: Ulzama Digital (Iruña). Lege Gordailua: NA    363-1995
Paper ekologiko birziklatua

Nafarroako Comptos Ganberako auditoretzako
teknikari izateko hiru lanpostu huts oposizio bidez
betetzeko deialdia Lehendakaritza honen 2007ko
abuztuaren 10eko Ebazpenaren bidez onetsi zen.
Deialdi horretako 9.1 arauak xedatzen du: “Audito-
retzako teknikari izendatuak izateko, proposatu eta
behin-behinean izendaturiko hautagaiek 6 hilabe-
teko praktikaldia gainditu beharko dute”. Jarraian,
9.4 arauak xedatzen du: “Comptos Ganberako
lehendakariak, bertako kideei entzun ondoren,
izangaiek praktikaldian izaniko etekina baloratu
eta hori bukatzean kalifikazioa emanen du, gai edo
ez bai, ebazpen arrazoitu baten bidez”.

Bestalde, 10. arauak xedatzen du: “praktikaldia
bukaturik, hautagaiek gai kalifikazioa lortuz gero,
Comptos Ganberako lehendakariak behin betikoz
izendatuko ditu funtzionario. Izendapena Nafarroa-
ko Parlamentuko Aldizkari Ofizialean eta Nafarroa-
ko Aldizkari Ofizalean argitaratuko da.”

Arestian adierazitakoa kontuan hartuta, prakti-
kaldia bukaturik eta Karen Moreno Orduña, Miguel
Angel Aurrecoechea Gutiérrez eta Ainara Rodrígu-
ez Jiménez auditoretzako teknikariek praktikaldian

izaniko etekinari buruz Comptos Ganberako kide-
ek emandako balorazioa entzun ondoren, Lehen-
dakaritza honek 

ERABAKI DU:

Lehena. Praktikaldian gai kalifikazioa ematea
Karen Moreno Orduña, Miguel Angel Aurrecoe-
chea Gutiérrez eta Ainara Rodríguez Jiménez
izangaiei.

Bigarrena. Karen Moreno Orduña andrea,
Miguel Angel Aurrecoechea Gutiérrez jauna eta
Ainara Rodríguez Jiménez andrea Nafarroako
Comptos Ganberako funtzionario izendatzea behin
betikoz, auditoretzako teknikarien kategoriarekin.

Hirugarrena. Xedatzea ebazpen hau Nafarroa-
ko Aldizkari Ofizialean eta Nafarroako Parlamentu-
ko Aldizkari Ofizialean argitara dadin. Izendapena
Nafarroako Aldizkari Ofizalean argitaratu eta hila-
beteko epean, karguez jabetu beharko dute behin
betikoz izangaiek.

Iruñean, 2009ko martxoaren 9an

Lehendakaria: Luis Muñoz Garde

G saila:
TXOSTENAK, DEIALDIAK ETA PARLAMENTUKO INFORMAZIOA

Nafarroako Comptos Ganberako auditoretzako teknikari izateko hiru lan-

postu huts oposizio bidez betetzeko deialdia.

Behin betiko izendapena


